
ATURNAETHA

Is gníomhaireacht stáit neamhspleách é an BORD UM CHÚNAMH DLÍTHIÚIL a chuireann cúnamh dlíthiúil agus comhairle dlí ar fáil i gcásanna sibhialta ar bheagán costas do dhaoine nach acmhainn dóibh seirbhísí dlíodóra. 

Is e Ráiteas Misin an Bhoird ná  “Réiteach éifeachtach díospóidí sibhialta a éascú trí sheirbhísí éifeachtúla agus inrochtana cúnamh dlí agus idirghabhála a sholáthar agus chun scéimeanna cúnamh dlí coiriúil an Stáit a bhainistiú agus a riar go héifeachtach.” 

Cuirtear fáilte roimh iarratais don phost Cléireach Dlí sa Bhord um Chúnamh Dlíthiúil. 

Tar éis do chomórtas a bheith ann, bunófar Painéal óna líonfar poist shealadacha agus bhuana thar 12 mhí tar éis bhunú an Phainéil. Tá an comórtas seo teoranta do phoist i gCorcaigh, i mBaile Átha Cliath agus i nGaillimh.

Tá an tuarastal do Chléireach Dlí idir €37,439 agus €44,505 via 8 bhreisíocht bhliantúla

(faoi réir seirbhís shásúil). Tá dhá bhreisíocht fadsheirbhíse le fáil, a n-íoctar tar éis 3 agus 6 bhliain seirbhíse, a thugann an scála tuarastail go dtí €45,830 agus €47,066. Cuireann an Bord neart deiseanna le hadhaidh oiliúint bhreise ar fáil agus tá deiseanna chun dul chun cinn sa Bhord. 

Ní mór d’iarrthóirí cáilíocht dlí atá ag leibhéal Dioplóma ar a laghad a bheith acu mar aon le taithí oibre 12 mhí ar a laghad laistigh d’oifig dlí. Ba chóir d’iarrthóirí foirm iarratais chomhlánaithe a chur ar aghaidh go dtí:
an Rannóg um Bhainistíocht Acmhainní Daonna

An Bord um Chúnamh Dlíthiúil

Sráid an Chalaidh

Cathair Saidhbhín

Co. Chiarraí

Fón: 066 947 1000

r-phost: recruitment@legalaidboard.ie
Dáta deiridh a nglacfar le hiarratais: 4.00pm Dé Máirt 31 Iúil, 2018.

Foirmeacha iarratais agus tuilleadh eolais le fáil ar www.legalaidboard.ie

FOSTÓIR COMHDHEISEANNA IS EA AN BORD UM CHÚNAMH DLÍTHIÚIL
An Bord um Chúnamh Dlíthiúil
LEABHRÁN EOLAIS AGUS AND CÁIPÉISÍ IARRATAIS

LÉIGH GO CÚRAMACH
	Is mian leis an mBord um Chúnamh Dlíthiúil comórtas a reáchtáil le haghaidh ceapacháin mar 

Chléireach Dlí in 

an Bord um Chúnamh Dlíthiúil (Baile Átha Cliath, Coracigh, Gaillimh)

Dáta deiridh: 4.00pm Dé Máirt 31 Iúil, 2018.




Tá polasaí comhdheiseanna i bhfeidhm ag an mBord um Chúnamh Dlíthiúil 
Reáchtálfaidh an Bord um Chúnamh Dlíthiúil  an feachtas seo i gcomhlíonadh na gcód cleachtais atá ullmhaithe ag an gCoimisiún um Cheapacháin Seirbhíse Poiblí   

	Cléireach Dlíthiúil, an Bord um Chúnamh Dlíthiúil


An Bord um Chúnamh Dlíthiúil

Is eagraíocht neamhspleách é an Bord um Chúnamh Dlíthiúil a mhaoinítear le hairgead poiblí. Tá sé ann ó 1979 agus bunaíodh mar chlomhlacht reachtúil é faoin Acht um Chúnamh Dlíthiúil, 1995. Leathnaíodh téarmaí tagartha reachtúla an Bhoird in 2011 nuair a áiríodh freagracht as Seirbhís Idirghabhála Teaghlaigh  i ndiaidh don seirbhís sin a aistriú chuig an mBord ón nGníomhaireacht um Thacaíocht Teaghlaigh.
Ráiteas Misin an Bhoird, atá leagtha amach sa Phlean Corparáideach 2015 – 2017, ná “Réiteach éifeachtach díospóidí sibhialta a éascú trí sheirbhísí éifeachtúla agus inrochtana cúnamh dlí agus idirghabhála a sholáthar agus chun scéimeanna cúnamh dlí coiriúil an Stáit a bhainistiú agus a riar go héifeachtach.” 

Tá cathaoirleach agus dhá ghnáthbhall déag eile ar an mBord. Déanann an  tAire Dlí agus Cirt, Comhionannais agus Cosanta iad a cheapadh agus tá téarma oifige cúig bhliain acu. 
Tá ceannoifig an Bhoird i gCathair Saidhbhín, i gContae Chiarraí agus tugtar faoi roinnt d’fheidhmeanna na príomhoifige ag 48-49 Sr Brunswick Thuaidh, Baile Átha Cliath 7.

Tá tríocha trí ionad dlí lánaimseartha ar fud na tíre, mar aon leis an Seirbhís Cleachtóirí Príobháideacha, Ionad Doiciméadúcháin Dídeanaithe agus seirbhís leabharlainne atá lonnaithe i lár Bhaile Átha Cliath. Tá Seirbhísí Idirghabhála Teaghlaigh á soláthar ó 16 ionad eile. 

Tá tuilleadh eolais faoin mBord um Chúnamh Dlíthiúil le fáil ar shuíomh gréasáín an Bhoird  www.legalaidboard.ie.

Achoimre ar an Ról

Is e an ról a bheidh ag iarrthóir ar bith a cheaptar ná tacú chun seirbhísí dlí a sholáthar do chliaint an Bhoird ar tugadh cúnamh dlí agus/nó comhairle dhlíthiúil dóibh, i gcomhréir le forálacha an Achta um Chúnamh Dlíthiúil Sibhialta, 1995 agus na Rialacháin um Chúnamh Dlíthiúil Sibhialta faoina réir sin. 

Is iad príomhghnéithe ról an Chléirigh Dlí ná:
· Seirbhísí paradhlíthiúla a sholáthar do chliaint an ionaid dlí faoi mhaoirseacht Aturnae/Aturnae Bainistíochta, agus aon tionscnamh a chur san áireamh atá forbartha ag an mBord agus a éascaíonn soláthar seirbhíse.

· Bainistiú réamhghníomach a dhéanamh ar cháschomhaid de réir nósanna imeachta an Bhoird, agus aird speisialta a thabhairt ar Straitéis Bhainistíochta Riosca an Bhoird, agus 

· Dul i ngleic le agus úsáid iomlán a bhaint as córas bainistíochta cáis TFC an Bhoird chun an tairbhe is mó is féidir a bhaint as na córais seo;

· Úsáid iomlán a bhaint as na hacmhainní neamhdhlíthiúla go léir atá ann chun iarracht a dhéanamh réiteach a fháil ar easaontas;

· Treoirlínte agus nósanna imeachta an Bhoird a leanúint go hiomlán chun seirbhísí dlí ardchaighdeáin a sholáthar. 

 Bunriachtanais Iontrála:

Roimh Dé hAoine 6 Iúil 2018 ní mór d’iarrthóirí a bheith acu:

· Cáilíocht dlí atá ag leibhéal Dioplóma ar a laghad;

· Taithí bhliain amhain  ar a laghad in oifig dlí 

Ní mór d’iarrthóirí na rudaí a leanas a bheith acu freisin:

 Tuiscint ar ról an Bhoird um Chúnamh Dlíthiúil agus ar an timpeallacht ina n-oibríonn sé, nó an cumas an tuiscint sin a fhoghlaim go tapa; 
· Scileanna eagrúcháin cruthaithe chun líon cásanna dlíthiúla a bhainistiú go réamhghníomhach;
· Cumas cruthaithe to:
· é/í féin a chur in iúl go héifeachtach  ó bhéal agus i scríbhinn;
· seirbhísí sármhaith dlí ar chur ar fáil;

· an cumas oibriú i dtimpeallacht ina mbíonn daoine faoi bhrú;

· seirbhís do chustaiméirí sármhaith a chur ar fáil;
· taithí ar bhunachair sonraí dlíthiúla agus an cumas TFC a úsáid go héifeachtúil agus go héifeachtach;
Inniúlachtaí

Roghnófar daoine trí agallamh iomaíoch. An aidhm atá ann ná inniúlacht an iarrthóra a mheasúnú de réir na bpríomhinniúlachtaí atá forbartha don ról ag an mBord um Chúnamh Dlíthiúil. Tá siad leagtha amach thíos i bhfoirm tábla:-

	Taithí ghairmiúil agus seachadadh seirbhísí dlí
	Úsáid éifeachtach TFC chun seirbhísí a sheachadadh
	Scileanna Cumarsáide agus Idirphearsanta
	Treallús pearsanta torthaí a fháil

	· Inniúlacht eolas dlíthiúil a úsáid go héifeachtach;

· Tuiscint ar phróiseas cúirte;

· Tuiscint ar ról fheidhmeann-aigh paraidhlíthiúil 
	· Inniúlacht úsáid a bhaint as bunachair sonraí dlíthiúla

· Scileanna TF a chur i bhfeidhm
	· Gaolmhaireacht le cliaint a bhainistiú i dtimpeallacht seirbhís phoiblí 

· Scileanna Cumarsáide

· Inniúlacht feidhmiú go maith mar chuid d’fhoireann
	· Scileanna Eagrúcháin

· Cur Chuige ar mhaithe le Torthaí

· Ionracas Gairmiúil


ÁBHAR GINEARÁLTA 
Cáilítheacht dul san iomaíocht 

 Ba chóir d’iarrthóirí tabhairt faoi deara go bhfuil an post seo oscailte do shaoránaigh ón Limistéar Eorpach Eacnamaíoch (LEE). San LEE tá Baillstáit an Aontas Eorpaigh mar aon leis an Íoslainn, Lichtinstéin agus an Iorua. 

Scéim Luathscoir Dhreasaithe:

Is coinníoll é den Scéim Luathscoir Dhreasaithe mar atá leagtha amach i gCiorclán na Roinne Airgeadais 12/09 nach bhfuil sé ceadaithe ag daoine atá ar scor faoin scéim sin,  cur isteach ar phost eile san fhostaíocht chéanna ná san earnáil chéanna. Ar an ábhar sin, níl sé ceadaithe ag a leithéid de dhaoine ar scor iarratas a chur isteach ar an bpost seo. 

Ciorclán na Roinne Sláinte agus Leanaí (7/2010):

Thug Ciorclán na Roinne Sláinte 7/2010 arna dhátú 1 Samhain 2010 Scéim um Luathscor Deonach Spriocdhírithe agus Scéimeanna Iomarcaíochta Deonaí isteach. Is coinníoll é den Scéim Luathscor Deonach nach mbeidh daoine atá ag baint leasa as an scéim i dteideal cur isteach ar athfhostaíocht san earnáil sláinte phoiblí ná san earnáil phoiblí i gcoitinne ná i gcomhlacht a mhaoinítear go hiomlán nó go páirteach le hairgead poiblí. Tá an cosc céanna ar athfhostaíocht i gceist leis an Scéim Iomarcaíochta Deonaí, ach amháin go bhfuil an cosc ann ar feadh tréimhse 7 mbliana. Ina dhiaidh sin, beidh gá 
le faomhadh ón Aire Caiteachais Phoiblí agus Athchóirithe sula ndéantar aon duine a athfhostú. Níl sé ceadaithe ag daoine a bhain tairbhe as na scéimeanna seo páirt a ghlacadh sa chomórtas seo. 

Dearbhú:

Ní mór d’iarrthóirí a dhearbhú ar bhain siad tairbhe roimhe seo as scéim seirbhís phoiblí um Luathscoir Dhreasaithe. Ní mór d’iarrthóirí freisin a chur in iúl má tá siad i dteideal sochar pinsin ón earnáil phoiblí a fháil (íoctha nó coinnithe) ó aon fhostaíocht eile san earnáil phoiblí agus/nó má tá íocaíocht in ionad faighte acu i leith fostaíochta ar bith san Earnáil Phoiblí.

Príomhchoinníollacha Seirbhíse
Ginearálta

Tá an ceapachán seo le hadhaidh Cléireach Dlí sa Bhord um Chúnamh Dlíthiúil arna rialú faoin Acht um Chúnamh Dlíthiúil, 1995, leasaithe.

Pá

Tá an tuarastal don phost mar seo a leanas;

Cléireach Dlí Ranníocaíocht Phearsanta Pinsin - Scála tuarastail;  €37,439.00- €38,847 - €39,171 - €40, 675 - €41,632 - €42,598, - €43,571 - €44,505 – LSI 1 €45,830 – LSI 2 €47,066

D’fhéadfaí breisíocht fadseirbhíse 1 a íoc tar éis 3 bhliain ar a mhéad de sheirbhís shásúil. D’fhéadfaí breisíocht fadseirbhíse 2 a íoc tar éis 6 bhliain ar a mhéad de sheirbhís shásúil. 
Beidh an ráta seo i bhfeidhm más earcú nua don Státseirbhís atá i gceist agus má tá Ranníocaíocht Phearsanta Pinsin á íoc ag an duine ceaptha.
Nóta tábhachtach: D’fhéadfadh pá agus coinníollacha difriúla a bheith i bhfeidhm do státseirbhísigh atá ann cheana féin. D’fhéadfaí coigeartú a dhéanamh ó am go ham ar íocaíocht ar aon dul le polasaí pá an Rialtais.

Ba chóir d’iarrthóirí tabhairt faoi deara go dtosóidh an té a cheaptar ag bun an scála agus go bhféadfaí coigeartú a dhéanamh ó am go ham ar íocaíocht ar aon dul le polasaí pá an Rialtais. D’fhéadfaí breisíocaíochtaí a dhéanamh go bliantúil faoi réir seirbhíse atá sásúil.

Tionacht

Bunófar painéal óna líonfar poist shealadacha agus bhuana. Beidh an painéal ann go dtí 2 Lúnasa 2019 nó go dtí go bhfuil sé ídithe. 

Dualgais

Ní rachaidh na daoine a cheaptar i mbun cleachtaidh príobháideach ná ní bheidh aon bhaint acu le gnó ar bith taobh amuigh a chuirfeadh isteach ar shlí ar bith ar chomhlíonadh dualgais oifigiúla ná ar fheidhmíocht Cléireach Dlí sa Bhord um Chúnamh Dlíthiúil. 

Ceanncheathrú

Beidh ceanncheathrú na n-iarrthóirí a cheapfar in ionad dlí i mórcheantar Chorcaí, Bhaile Átha Cliath nó na Gaillimhe agus déanfaidh an Bord um Chúnamh Dlíthiúil an cinneadh maidir le cén áit a roghnaítear. Nuair a bheidh cléireach dlí as baile ar dhualgas oifigiúil íocfar costais taistil agus chothaithe chuí leis/léi, faoi réir ghnáthrialacháin na státseirbhíse.

Féadfaí iarrthóirí níos mó ná ionad amháin a roghnú ina n-iarratas. Ach má dhiúltaíonn iarrthóir post a ghlacadh in ionad áirithe, measfar go bhfuil sé/sí tar éis éirí as an bpainéal, agus ní áireofar é/í nuair a dhéanfar ceapacháin in ionaid eile.

Uaireanta oibre
Déanfar uaireanta oibre a shocrú ó am go ham ach ní bheidh níos lú ná 43.25 uair chomhlán an chloig (.i. lón san áireamh) i gceist gach seachtain. Féadfar go mbeadh ceangal ar an gCléireach Dlí cibé uaireanta breise a oibriú ó am go ham a d'fhéadfadh a bheith réasúnta agus riachtanach chun a c(h)uid dualgas a chomhlíonadh go cuí faoi réir na dteorainneacha atá leagtha síos sna rialacháin um am oibre. Clúdaíonn an ráta luacha saothair atá iníoctha aon riachtanas freastail bhreise a d'fhéadfadh tarlú ó am go ham.
Saoire Bhliantúil

De bhreis ar na gnáthlaethanta saoire poiblí, is í an tsaoire bhliantúil don phost seo ná 23 lá agus í méadaithe go 24 lá tar éis 5 bliana seirbhíse agus go 25 lá tar éis 10 mbliana.
Saoire Bhreoiteachta
Íocfar pá le linn neamhláithreachtaí breoiteachta atá deimhnithe i gceart, ar choinníoll nach bhfuil aon fhianaise ann maidir le míchumas buan chun seirbhíse, de réir fhorálacha na gciorclán um shaoire bhreoiteachta.
Éileofar ar oifigigh a íocfaidh an ráta ÁSPC Aicme A sainordú a shíniú ag údarú don Roinn Coimirce Sóisialaí aon sochair atá dlite faoi na hAchtanna Leasa Shóisialaigh a íoc díreach chuig an mBord um Chúnamh Dlíthiúil agus beidh íocaíocht le linn breoiteachta faoi réir na héilimh is gá maidir le sochar árachais shóisialaigh a bheith seolta isteach ag an oifigeach chuig an Roinn Coimirce Sóisialaí laistigh de na spriocanna ama cuí.
Aoisliúntas agus Scor
Ofrálfar na téarmaí agus na coinníollacha aoisliúntais cuí (lena n-áirítear aois scoir) don iarratasóir a cheapfar atá i bhfeidhm i Scéim Aoisliúntas Foirne an Bhoird um Chúnamh Dlíthiúil tráth a c(h)eaptha. Tá na téarmaí agus na coinníollacha aoisliúntais reatha leagtha amach thíos.


Ba chóir go mbeadh iarrthóirí ar an eolas gur tháinig an tAcht um Pinsin na Seirbhíse Poiblí (Scéim Aonair agus Forálacha Eile) 2012 chun feidhme an 28 Iúil 2012. Tá foráil san Acht do Scéim Phinsin Aonair Seirbhíse Poiblí (an "Scéim Aonair") do sheirbhísigh phoiblí nua. Tá athruithe áirithe eile i gceist a dhéanann difear do shocruithe pinsin na seirbhíse poiblí atá ann faoi láthair.Is féidir cóip den Acht a fheiceáil ag http://www.irishstatutebook.ie/2012/en/act/pub/0037/index.html.
NB: Ba chóir d'iarrthóirí a thabhairt faoi deara go bhféadfadh go mbainfeadh téarmaí pinsean agus aois scoir atá difriúil ó na cinn atá leagtha amach thíos le tairiscint cheapacháin.

Faoi láthair baineann téarmaí na Scéime Pinsin, agus na Scéime Pinsin um Chéilí agus um Leanaí atá bainteach léi, le ceapacháin den chineál seo. Tá ballraíocht na scéimeanna seo éigeantach, agus áirítear na forálacha seo a leanas maidir le téarmaí pinsin, aois scoir agus coinníollacha gaolmhara: 

· Stádas Iontrálaí Nua
Má mheastar gurb iontrálaí nua é/i an t-iarratasóir (mar atá sainmhínithe in Acht Aoisliúntas na Seirbhíse Poiblí (Forálacha Ilghnéitheacha) 2004, is é 65 an aois íosta ag a bhfuil an pinsean iníoctha agus níl aon aois scoir uasta sonraithe ann do dhuine atá ceaptha don phost seo . 

Má mheastar nach  iontrálaí nua é/i an t-iarratasóir (mar atá sainmhínithe in Acht Aoisliúntas na Seirbhíse Poiblí (Forálacha Ilghnéitheacha) 2004, is é 60 an aois íosta ag a bhfuil an pinsean iníoctha agus baineann aois scoir éigeantach 65 bliana d'aois le duine atá ceaptha don phost seo 

Nuair a bheidh ceapachán á thairiscint aige, cinnfidh an Bord um Chúnamh Dlíthiúil, i gcomhairle leis an Roinn Caiteachais Phoiblí agus Athchóirithe, nuair is gá sin, i bhfianaise stair fhostaíochta na Seirbhíse Poiblí roimhe seo, an "Iontrálaí nua" an té a cheapfar. Beidh ar cheapaithe  stair iomlán a seirbhíse poiblí a nochtadh. Moltar d'iarratasóirí dul i gcomhairle le halt 2 d'Acht Aoisliúntais na Seirbhíse Poiblí (Forálacha Ilghnéitheacha) 2004 maidir leis an sainmhíniú ar "iontrálaí nua". Tá téacs alt 2 agus an Achta ar fáil ar an láithreán gréasáin www.irishstatutebook.ie

Nóta: Bainfidh aois scoir uasta nua 70 bliain d'aois leo siúd atá ina mbaill den Scéim Aonair.

· Laghdú Pinsin
Beidh feidhm ag gnáthrialacha maidir le laghdú pinsin, de réir mar is cuí. Mar sin féin, má bhí an duine atá le ceapadh fostaithe sa Státseirbhís roimhe seo agus má dámhadh pinsean faoi shocruithe um luathscor deonacha (seachas an Scéim Dreasachta Luathscoir (ISER) nó Ciorclán 7/2010 na Roinne Sláinte, VER / VRS, rud a fhágann gur duine neamh-incháilithe é/í don chomórtas mar atá léirithe thuas), beidh deireadh leis an teidlíocht an phinsin a bheith iníoctha sin le héifeacht ó dháta an athcheaptha. Déanfar socruithe speisialta, áfach, maidir le seirbhís an duine roimhe seo a ríomh chun críche aon dámhachtana aoisliúntais amach anseo a bhféadfadh an duine atá le ceapadh a bheith incháilithe.



Má bhí an duine atá cheapadh fostaithe sa Státseirbhís nó sa tSeirbhís Phoiblí roimhe seo, tabhair faoi deara go bhfuil foráil ag an Acht um Pinsin na Seirbhíse Poiblí (Scéim Aonair agus Forálacha Eile) 2012 a leathnaíonn laghdú ar phinsean do gach Státseirbhísigh agus Seirbhís Phoiblí atá athfhostaithe i gcás ina n-íoctar pinsean Seirbhíse Poiblí. Tháinig éifeacht leis an bhforáil seo chun laghdú a chur i bhfeidhm ar fud na seirbhíse poiblí i gcoitinne an 1 Samhain 2012. D'fhéadfadh impleachtaí pinsin a bheith ann mar gheall air seo d'aon duine a cheapfaí don phost seo a fhaigheann pinsean Seirbhíse na státseirbhíse nó na Seirbhíse Poiblí faoi láthair nó má tá pinsean caomhnaithe de chuid na Státseirbhíse nó na Seirbhíse Poiblí a bheidh le híoc le linn a c(h)uid fostaíochta sa phost seo.
Scéim Luathscoir na Roinne Oideachais agus Scileanna do mhúinteoirí Ciorclán 102/2007
Thug an Roinn Oideachais agus Scileanna Scéim Luathscoir isteach do Mhúinteoirí. Is coinníoll na Scéime Luathscoir é, seachas sna cásanna atá leagtha amach i míreanna 10.2 agus 10.3 den chiorclán ábhartha, agus leis na heisceachtaí sin amháin, má ghlacann múinteoir le luathscor faoi Shnáitheanna 1, 2 nó 3 den scéim seo agus ina dhiaidh sin má fhostaítear é/í in aon fheIdhmannas in aon réimse den earnáil phoiblí, cuirfear deireadh láithreach leis an bpinsean a íoc leis an duine sin faoin scéim. Atosófar íocaíochtaí pinsin, áfach, ar scor na fostaíochta sin nó ar  60ú breithlá an duine, cibé acu is déanaí, ach ar iad a atosú, beidh an pinsean bunaithe ar sheirbhís ináirithe iarbhír an duine mar mhúinteoir (.i. Na blianta breise a deonaíodh roimhe seo ní chuirfear san áireamh iad nuair a bheidh an íocaíocht pinsin á ríomh).

Scor de bharr Drochshláinte
Tabhair faoi deara le do thoil , má tá duine ar scor ó chomhlacht na Státseirbhíse / na Seirbhíse Poiblí ar chúiseanna drochshláinte, féadfaidh an pinsean a bhaineann leis an bhfostaíocht sin a bheith faoi réir athbhreithnithe de réir na rialacha maidir le scor de bharr drochshláinte laistigh den scéim pinsin na fostaíochta sin.

• Fabhrú Pinsin

Má bhí an duine atá le ceapadh fostaithe sa Státseirbhís nó sa tSeirbhís Phoiblí roimhe seo, tabhair faoi deara go bhfuil foráil san Acht um Pinsin na Seirbhíse Poiblí (Scéim Aonair agus Forálacha Eile) 2012 a chuireann teorainn 40 bliain ar an tseirbhís iomlán ar féidir í a áireamh i dtreo an phinsin i gcás go raibh duine ina bhall de níos mó ná scéim amháin phinsean na seirbhíse poiblí atá ann cheana féin. Tháinig an fhoráil seo chun teorainn 40 bliain a fhorchur i bhfeidhm  an 28 Iúil 2012. D'fhéadfadh impleachtaí a bheith aige seo d'aon duine atá le ceapadh a bhfuil cearta pinsin faighte aige i bhfostaíocht roimhe seo sa tSeirbhís Phoiblí.
· Asbhaint Pinsean-Choibneasa na Seirbhíse Poiblí 

Tá an ceapachán seo faoi réir asbhainte pinsean-choibneasa na seirbhíse poiblí de réir an Achta um Bearta Airgeadais Éigeandála ar mhaithe le Leas an phobail 2009 (arna leasú).

Le haghaidh tuilleadh eolais maidir leis an scéim pinsin do Státseirbhísigh Bhunaithe, féach an láithreán gréasáin seo a leanas:  http://www.cspensions.gov.ie. 

FÓGRA TÁBHACHTACH

Féadfaidh pá agus coinníollacha difriúla a bheith i bhfeidhm más rud é, díreach roimh an gceapachán, go bhfuil an duine atá le ceapadh:

-ina státseirbhíseach  cheana féin a íocann ráta Aicme B ÁSPC, nó

- ag obair i bhfeidhmeannas neamhbhunaithe sa státseirbhís agus go raibh seirbhís leanúnach aige san fheidhmeannas sin ón 5 Aibreán 1995 nó,

- ag obair ar áit éigin eile san earnáil phoiblí ina n-íocann sé/sí ráta Aicme B, C nó D de ranníocaíocht ÁSPC ina leith.

Is ionann an méid thuas agus na príomhchoinníollacha seirbhíse agus níl sé i gceist gur liosta cuimsitheach é de na téarmaí agus de na coinníollacha fostaíochta go léir a leagfar amach sa chonradh fostaíochta a bheidh le comhaontú leis an iarratasóir a cheapfar.

AN PRÓISEAS COMÓRTAIS

Conas Iarratas a Dhéanamh

Ní mór foirmeacha iarratais comhlánaithe a chur isteach chun Comórtas Earcaíochta um Chléireach Dlí, Rannóg Acmhainní Daonna, An Bord um Chúnamh Dlíthiúil, Sráid na Cé, Cathair Saidhbhín, Co. Chiarraí le go bhfaighfear iad faoin dáta deiridh thuas. 

Rphost: recruitment@legalaidboard.ie
Má ghlactar le duine ar chomórtas, nó má thugtar cuireadh chun freastal ar agallamh, níor cheart a thuiscint go bhfuil an Bord um Chúnamh Dlíthiúil sásta go gcomhlíonann an duine sin riachtanais an chomórtais nó nach bhfuil sé dícháilithe de réir an dlí ón bpost agus ní thugtar ráthaíocht duit go ndéanfar tuilleadh breithiúnais ar d'iarratas. Tá sé tábhachtach, dá bhrí sin, gur chóir duit a thabhairt faoi deara go bhfuil an dualgas ort a chinntiú go gcomhlíonann tú na riachtanais incháilitheachta don chomórtas sula bhfreastalaíonn tú ar agallamh. Mura gcomhlíonann tú na riachtanais incháilitheachta iontrála riachtanacha seo ach mar sin féin freastalaíonn tú ar agallamh, beidh costais gan gá ort féin mar ní bheidh an Bord um Chúnamh Dlíthiúil freagrach as aon chostas a thabhaíonn tú a aisíoc.

Spriocdháta

Ní mór an fhoirm iarratais chomhlánaithe a sheoladh ionas go bhfaighidh an Bord í tráth nach déanaí ná 4.00 in Dé Máirt an 31 Iúil, 2018 Mura bhfaigheann tú admháil ar d'iarratas laistigh de 2 lá oibre ón iarratas a chur isteach, téigh i dteagmháil leis an Rannóg Acmhainní Daonna ag 066 9471000.                                                                                                                                                   

Níl foirmeacha iarratais ar fáil ach amháin ónár láithreán gréasáin ag www.legalaidboard.ie
Spriocdháta

Is dócha go dtarlóidh na hagallaimh don phost seo go luath i ndiaidh an Spriocdháta.
Ba cheart d'iarrthóirí iad a chur ar fáil ar an dáta(í) a shonraíonn an Bord agus ba chóir dóibh a chinntiú go bhfuil na sonraí teagmhála atá sonraithe ar an bhfoirm iarratais ceart.

Ní bheidh an Bord freagrach as aon chostais a thabhaíonn iarratasóirí a aisíoc.
Modhanna Roghnaithe

D'fhéadfadh an méid a leanas a bheith san áireamh:

· iarratasóirí a ghearrliostáil bunaithe ar eolas atá luaite ina n-iarratas agus

· agallamh iomaíoch.

Má ghlactar le duine ar chomórtas, nó má thugtar cuireadh chun freastal ar agallamh, níor cheart a thuiscint go bhfuil an Bord um Chúnamh Dlíthiúil sásta go gcomhlíonann an duine sin riachtanais an chomórtais nó nach bhfuil sé dícháilithe de réir an dlí ón bpost.

Gearrliostáil

De ghnáth is mó líon na n-iarratas a fhaightear le haghaidh poist ná an líon a theastaíonn chun folúntais na bpost reatha agus folúntais as seo amach a líonadh. Cé gur féidir le hiarratasóir riachtanais incháilitheachta an chomórtais a chomhlíonadh, más rud é nach mbeadh sé praiticiúil agallamh a dhéanamh ar gach duine toisc líon na n-iarratasóirí atá ag cur isteach ar an bpost, féadfaidh an Bord a chinneadh go n-iarrfar ach ar líon áirithe teacht chun agallaimh. Maidir leis seo, roghnóidh an Bord, bunaithe ar na foirmeacha iarratais a mheas agus ar riachtanais an phoist, iad siúd a bhfuil an chuma is oiriúnaí don phost orthu. Ní hé sé seo le rá go bhfuil iarratasóirí eile mí-oiriúnach nó nach féidir leo an post a dhéanamh, seachas gur dócha go bhfuil roinnt iarrthóirí, bunaithe ar a n-iarratas, níos incháilithe agus/nó go bhfuil taithí níos ábhartha acu.Mar sin is chun do leasa féin é  cuntas mionsonraithe agus cruinn a chur ar fáil maidir le do cháilíochtaí/taithí ar an bhfoirm iarratais.
Rúndacht

Faoi réir fhorálacha an Achta um Shaoráil Faisnéise, 1997 déileálfar le hiarratais ar bhonn dianrúndachta

Déileáiltear le gach fiosrúchán, iarratas agus gach gné de na himeachtaí ar bhonn dianrúndachta agus ní nochtar iad do dhuine ar bith, lasmuigh de na daoine atá bainteach go díreach leis an ngné sin den phróiseas. 

Baintear míreanna áirithe faisnéise amach, nach mbaineann go sonrach le haon duine aonair, as taifid ríomhaireachta chun críocha staidrimh ghinearálta.

Imréiteacht Slándála

Féadfar grinnfhiosrúchán póilíneachta a lorg i leith daoine aonair a thugann faoi mheasúnú le haghaidh ceapacháin. D'fhéadfadh sé go mbeadh ar an iarratasóir foirm Ghrinnfhiosrúcháin an Gharda Síochána a chomhlánú agus a thabhairt ar ais dá dtiocfadh sé/sí faoi mheasúnú. Seolfar an fhoirm seo ar aghaidh chuig An Garda Síochána maidir le seiceálacha slándála ar na seoltaí in Éirinn agus i dTuaisceart Éireann ag a raibh cónaí orthu. Mura n-éiríonn leis an iarratasóir, scriosfaidh an Bord an fhaisnéis seo. Má thagann an t-iarratasóir faoi mheasúnú i gcomhair poist eile, ina dhiaidh sin beidh orthu an fhaisnéis seo a sholáthar arís.

Eolas Ginearálta

Déanfaidh an Bord iarratais ar athbhreithniú a mheas de réir fhorálacha na gcód cleachtais a d'fhoilsigh an Coimisiún um Cheapacháin Seirbhíse Poiblí (CCSP). I gcás ina bhfuil iarratasóir míshásta le gníomh nó le cinneadh maidir lena (h)iarratas féadfaidh sé/sí athbhreithniú a lorg faoi Alt 7 den chód cleachtais a rialaíonn próiseas earcaíochta ag duine sa chomhlacht earcaíochta (an t-athbhreithnitheoir tosaigh). Nuair a bhíonn iarrthóir fós míshásta tar éis an athbhreithnithe tosaigh seo, féadfaidh sé/sí iarratas a lorg go ndéanfaidh "eadránaí cinnidh"   stiúradh an athbhreithnithe tosaigh a scrúdú.

Mar rogha ar an méid thuasluaite, tá sé oscailte don iarratasóir iarracht a lorg an cheist a réiteach ar bhonn neamhfhoirmiúil, mar atá leagtha amach thíos. Má tá iarratasóir fós míshásta tar éis aon phlé den sórt sin, tá sé oscailte dó/di athbhreithniú foirmiúil a lorg.

Próiseas neamhfhoirmiúil:

· féadfaidh an t-iarrthóir leas a bhaint as an athbhreithniú neamhfhoirmiúil laistigh de 5 lá oibre tar éis fógra faoin gcinneadh tosaigh, agus ba cheart go dtarlódh sé idir an t-iarrthóir agus an duine a chuir an cinneadh in iúl (nó an duine ábhartha);

· nuair a bhaineann an cinneadh a nochtadh le céim eatramhach de phróiseas roghnúcháin, ní mór an t-iarratas ar athbhreithniú neamhfhoirmiúil a fháil laistigh de 2 lá oibre ón dáta a bhfuarthas an cinneadh;

· nuair a bhíonn iarratasóir fós míshásta tar éis aon phlé neamhfhoirmiúil den sórt sin, féadfaidh sé/sí tabhairt faoi na nósanna imeachta foirmiúla atá leagtha amach thíos;

· má tá an t-iarrthóir ag iarraidh go ndéileálfar leis an ábhar trí athbhreithniú foirmiúil, ní mór dó/di é sin a dhéanamh laistigh de 2 lá oibre tar éis fhógra thoradh an athbhreithnithe neamhfhoirmiúil.

Próiseas Foirmiúil: Athbhreithniú tosaigh:

Caithfidh an t-iarratasóir a (h) imní maidir leis an bpróiseas a chur in iúl i scríbhinn leis an bPríomhfheidhmeannach, ag leagan amach na gnéithe sin den ghníomh nó den chinneadh maidir lena (h)iarrthóireacht gur mian leis/léi go ndéanfaidh athbhreithniú a dhéanamh air. 

Ní mór iarratas ar athbhreithniú a dhéanamh laistigh de 10 lá oibre ó fhógra an chinnidh tosaigh. Nuair a bhaineann an cinneadh le céim eatramhach de phróiseas roghnúcháin, ní mór an t-iarratas ar athbhreithniú a fháil laistigh de 4 lá oibre.. 

Ní dheonófar aon fhadú ar na teorainneacha ama sin ach amháin sna himthosca is eisceachtúla agus beidh sé de rogha ag an bPríomhfheidhmeannach amháin. De ghnáth ní mór an toradh a chur in iúl don iarratasóir laistigh de 20 lá oibre tar éis an gearán nó an t-iarratas ar athbhreithniú a fháil. Gheobhaidh an t-iarrthóir toradh an athbhreithnithe i bhfoirm thuairisc scríofa. 

Athbhreithniú ag an eadránaí cinnidh

Ceapann an Príomhfheidhmeannach an t-eadránaí cinnidh. Níl baint ag an 
eadránaí cinnidh leis an bpróiseas roghnúcháin agus déanfaidh sé/sí breithiúnas ar iarratais ar athbhreithniú i gcásanna nach bhfuil iarratasóir sásta le toradh an athbhreithnithe. Is cinneadh críochnaitheach é cinneadh an eadránaí chinnidh maidir leis na ceisteanna sin.

Ní mór iarratas a dhéantar chuig an eadránaí cinnidh a fháil laistigh de 7 lá oibre tar éis fhógra thoradh an athbhreithnithe tosaigh. Ní mór toradh an imscrúdaithe a chur in iúl don iarratasóir i bhfoirm tuairisce scríofa laistigh de 10 lá oibre. 

I gcás ina gcreideann iarratasóir gur sháraigh gné den phróiseas Cód Cleachtais an CCSP, féadfaidh sé/sí imscrúdú a lorg faoi Alt 8 den chód cleachtais.

Tá na cóid chleachtais ar fáil ar láithreán gréasáin an Choimisiúin um Cheapacháin Seirbhíse Poiblí, www.cpsa-online.ie.
Oibleagáidí Iarrthóirí

Ba cheart d'iarrthóirí a thabhairt faoi deara go ndícháileoidh aon chanbhásáil iad agus go ndéanfar iad a  n-eisiamh ón bpróiseas dá bharr.

Tá cosc ar iarratasóirí:

• faisnéis bhréagach a chur ar fáil go feasach nó go meargánta

• duine ar bith a chanbhásáil le haslach nó gan aslach

• cur isteach ar an bpróiseas nó é a chur i gcontúirt ar bhealach ar bith 

Tá cosc ar tríú páirtí bréagriocht a chur air/uirthi féin ag aon chéim den phróiseas/

Beidh aon duine a sháraíonn na forálacha thuas nó a chuidíonn le duine eile ar na forálacha thuas a shárú ciontach i gcion. I gcás aon duine atá ciontach i gcion, dlífear fíneáil /nó príosúnacht air/uirthi.

Ina theannta sin, i gcás ina raibh duine a fuarthas ciontach i gcion nó a bhí ina (h)iarratasóir i bpróiseas earcaíochta, ansin:

· i gcás nach bhfuil sé/sí ceaptha i bpost, dícháileofar é/í mar iarratasóir; agus

· i gcás gur ceapadh é/í ina dhiaidh sin don phróiseas earcaíochta atá i gceist, déanfaidh sé/sí an ceapachán sin a fhorghéilleadh. 

Iarrthóireacht a mheastar í a bheith tharraingthe siar

Ní bheidh aon éileamh eile ann Iarratasóirí nach bhfreastalaíonn ar agallamh nó ar thástáil eile nuair a iarrann an Bord orthu amhlaidh, nó nuair nach dtugann siad, cibé fianaise a theastaíonn ón mBord maidir le haon ní a bhaineann lena n-iarrthóireacht.

Na hAchtanna um Chosaint Sonraí 1988 & 2003

Nuair a fhaightear d'fhoirm iarratais, cruthaímid taifead ríomhairí i do Ainm, ina bhfuil cuid mhór den fhaisnéis phearsanta a sholáthair tú. Ní úsáidtear an taifead pearsanta seo ach amháin le linn d'iarrthóireacht a phróiseáil.

Tá an fhaisnéis sin coinnithe ar ríomhaire faoi réir na gceart agus na n-oibleagáidí atá leagtha amach sna hAchtanna um Chosaint Sonraí, 1988 & 2003. Tá tú i dteideal faoi na hAchtanna seo, tráth ar bith, cóip den fhaisnéis choimeádtar ar ríomhaire agus a bhaineann leat, a a fháil. Gearrann an Bord táille € 6.35 i leith gach iarratais. Ba cheart duit seic nó ordú poist a chur isteach agus d'iarratas ar a bhfuil tagairt luaite a sheoladh isteach chuig:

An Comhordaitheoir Cosanta Sonraí,
An Bord um Chúnamh Dlíthiúil,

48-49 Sráid Brunswick Thuaidh, 

Lána Seoirse,

Baile Átha Cliath 7.

Baintear míreanna áirithe faisnéise amach, nach mbaineann go sonrach le h'aon duine aonair, as taifid ríomhaireachta chun críocha staidrimh ghinearálta.

AN BORD UM CHÚNAMH DLÍTHIÚIL

FOIRM IARRATAIS DO POST MAR CHLEIREACH DLÍ
N.B. Ba chóir d'iarrthóirí Príomhchoinníollacha Seirbhíse 

agus an Nóta Faisnéise a léamh roimh an Fhoirm Iarratais a chomhlánú

Ba chóir an Fhoirm Iarratais seo a chomhlánú agus a sheoladh ar ais chuig:

Comórtas Earcaíochta um Chléireach Dlí, Acmhainní Daonna, An Bord um Chúnamh Dlíthiúil, Sráid na Cé, Cill Saidhbhín, Co. Chiarraí,

Ríomhphost: recruitment@legalaidboard.ie

Tráth nach déanaí ná:

 4.00in Dé Máirt 31 Iúil, 2018.

Féadfaidh iarrthóirí Curriculum Vitae ar leith a cheangal más mian leo.

.

Roghnaigh an seuíomh is fearr leat:

	Corcaigh
	
	Atha Cliath
	
	Gaillimh
	


SECTION A

	1
	Sloinne
	

	2
	Céad Ainm(neacha)
	


	3
	Seoladh ar chóir comhfhreagras a sheoladh chuige

	
	

	
	

	
	

	
	


	4
	Uimhreacha Teagmhála
	B
	

	
	
	O
	

	
	
	Fón Póca
	


	5
	An bhfuil tú faoi bhun 70 bliain d'aois (arb é an aois scoir éigeantaigh é)?
	Táim
	
	Níim
	


	6
	An bhfuil tú fostaithe faoi láthair mar Chléireach Dlí (Nó a chomhionann)?
	Táim
	
	Níim
	


	7
	Ar chuir tu isteach ar phost leis an mBord um Chúnamh Dlí roimhe seo?
	Chuir
	
	Níor Chuir
	

	
	Má chuir, cén bhlain?
	


Dearbhaím go bhfuil na sonraí a chuir mé isteach thuas agus i míreanna B,C agus D na foirme iarratais fíor.

	Síniú
	
	
	Dáta
	


Mír B

	Cuid 1-Oideachas Ginearálta

	Scrúdú(uithe) inar éirigh leat
	Bliain
	Olltoradh (Pas, Onóracha, Grád)

	
	
	

	
	
	


	Cuid 2 – Cáilíocht Acadúil agus/nó Ghairmiúil

	Céim nó cáilíocht a baineadh amach
	Bliain
	Coláiste
	Toradh an scrúdaithe deireanaigh (Cineál Onóracha srl.)

	
	
	
	

	
	
	
	

	
	
	
	

	
	
	
	


	Cuid 3 – Ainmnigh beirt mholtóirí a bhfuil post freagrach acu,a bhfuil aithne mhaith acu ort ach nach bhfuil siad gaolta leat:-

	Ainm
	Post
	Seoladh

	
	
	

	
	
	

	
	
	

	Ainm
	Post
	Seoladh

	
	
	

	
	
	

	
	
	


Mír C
Táithí go dtí seo

Maidir le d'fhostaíochtaí is déanaí (laistigh de na deich mbliana anuas) comhlánaigh Roinn C (I) thíos. Maidir leis na fostaíochtaí roimhe seo nach bhfuil laistigh den scála ama seo, comhlánaigh Roinn C (II) thíos. Féadfar leathanaigh sa bhreis a chur leis más gá chun críocha an chuspóra seo.

Mír C (I)

	Teideal an phoist:
	

	Dátaí (DD/MM/YYYY) go 

(DD/MM/YYYY)
	
	

	Ainm and seoladh 

an fhostóra
	

	Cur síos gairid ar fhreagrachtaí agus ar a bhain tú amach (coinnigh do fhreagra laistigh de 200 focal le do thoil)

	


	Teideal an phoist:
	

	Dátaí (DD/MM/YYYY) go 

(DD/MM/YYYY)
	
	

	Ainm agus seoladh 

an fhostóra
	

	Cur síos gairid ar fhreagrachtaí agus ar a bhain tú amach (coinnigh do fhreagra laistigh de 200 focal le do thoil)

	


Mír C (II)

	Sonraí i ord dáta na bhfostíochtaí/ndífhostaíochtaí nó taithí eile go léir roimhe seo go dtí seo. Ba chóir cuntas a thabhairt don tréimhse ar fad ó d'fhág an scoil nó an coláiste. Féadfar sraitheanna breise a chur leis chun críocha an chuspóra seo, más gá. 



	Ó

Lá    Mí       Bliain
	Go

Lá     Mí       Bliain
	Teideal an Phoist


	Ainm agus seoladh 

an fhostóra

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	


Mír D

Príomhéachtaí
I gcás gach ceann de na réimsí thíos, mínigh agus léirigh go hachomair na príomhéachta sonracha atá bainte amach agat i rith do ghairme bheatha go dtí seo agus a léiríonn d’oiriúnacht chun dul i ngleic le dúshláin róil Cléirigh Dlí sa Bhord um Chúnamh Dlíthiúil. Legal Clerk in the Legal Aid Board. Ná húsáid ach an spás atá curtha ar fáil le do thoil  

	Saineolas/eolas gairmiúil agus cumas sheirbhísí dlí a sholáthar 



	

	Scileanna Idirphearsanta agus Cumarsáide 

	

	Úsáid éifeachtach na teicneolaíochta chun seirbhís a sholáthar 


	

	Féinspreagadh maidir le torthaí a bhaint amach



	


Sínithe:___________________
Comórtas do Chléireach Dlí – Corcaigh, Atha Cliath agus Gaillimh 

An Bord um Chúnamh Dlíó
Meitheamh 2018

	Ainm an Iarrthóra
	Dáta
	Am

	
	
	


	Réimse Scile
	Mark Uasta
	Marc Cáilitheach
	Marc an Iarratasóra

	Taithí Ghairmiúil agus soláthar seirbhísí dlí
	150
	75
	

	Úsáid éifeachtach na teicneolaíochta chun seirbhís a sholáthar
	100
	50
	

	Scileanna cumarsáide agus idir pearsanta
	150
	75
	

	Féinspreagadh maidir le torthaí a bhaint amach
	100
	50
	

	Marcanna Iomlána
	500
	250
	


_________________________________________ (Ball Boird)

_________________________________________ (Ball Boird)

_________________________________________ (Cathaoirleach)

Dáta:  ____________________

	Nótaí an Bhoird:




 Ní mór d’iarrthóirí pas a fháil i ngach catagóir chun a bheith incháilaithe ag agallamh.

                                              Cléireach Dlí, an Bord um Chúnamh Dlíthiúil


